
Vishnuproktam Shivamantramahimavarnanam

విష్ణుప్రోక్తం    శివమన్త్రమహిమావర్ణనమ్ 

వేదోపగీతో బహుధా యశ్చ శైవః  షడక్షరః ।
స ఏవ సర్వథా జప్యః శివమన్త్రో ముముక్షుభిః ॥ ౪౫౫॥
శివమన్త్రజపాసక్తా  ముక్తాః పూర్వం మునీశ్వరాః ।
న శైవమన్త్రాదపరో   మన్త్రో ముక్తిప్రదాయకః  ॥ ౪౫౬॥
శైవం  మన్త్రం  విహాయాన్యం మన్త్రం  యః సముపాసతే (?) ।
స మణిం కరగం త్యక్త్వా కాచార్థం  యతతే ధ్రువమ్  ॥ ౪౫౭॥
ప్రభావః  శైవమన్త్రాణాం   జ్ఞాయతే  న మయా ధ్రువమ్  ।
తత్త్వం తు శివమన్త్రాణాం  జానాతి శివ ఏవ హి ॥ ౪౫౮॥
మృతికాలీనవిశ్వేశస్మరణాన్మోక్షమాయయుః ।
నృణాం మరణకాలే తు శివ ఇత్యక్షరద్వయమ్ ॥ ౫౦౬॥
నయాతి సహసా(స్మరణం)నూనం శఙ్కరానుగ్రహం  వినా ।
శివనామస్మృతిఫలం వక్తుమేవ న శక్యతే ॥ ౫౦౭॥
మాదృశైరస్థిరస్వాన్తైః    శఙ్కరేణ వినా ధ్రువమ్  ।
అతః పఞ్చాక్షరః శైవో  జపనీయస్త్వయా సదా ॥ ౫౦౮॥
శైవః  పఞ్చాక్షరో భవ్యో ముక్తిదో జప్యతే మయా ।
శైవః  పఞ్చాక్షరో మన్త్రః  శివరూపః శివప్రదః  ॥ ౫౦౯॥
కాశ్యామన్తర్గృహే  స్థిత్వా  జపనీయః ప్రయత్నతః  ।
న కాశీసదృశం క్షేత్రం  తత్రాప్యన్తర్గృహం    వరమ్ ॥ ౫౧౦॥
తత్రాపి  చోత్తమం జ్ఞేయం  జ్ఞానవాపీతటం  శుభమ్ ।
తత్ర జప్తో మహామన్త్రః  శైవోఽయం  మోక్షదాయకః ॥ ౫౧౧॥
తస్మాన్మన్త్రవరః  శైవః  తత్ర జప్యో మనుః సదా ।
పఞ్చవక్త్రోదశభుజః  సర్వదేవోత్తమః ప్రభుః  ॥ ౫౧౨॥

విష్ణుప్రోక్తం    శివమన్త్రమహిమావర్ణనమ్ 

వేదోపగీతః సర్వజ్ఞః  సోమసూర్యాగ్నిలోచనః ।
గౌరీభూషితవామాఙ్గః  కల్యాణగుణసాగరః ॥ ౫౧౩॥
సర్వలోకపతిః శ్రీమాన్  సర్వదేవాన్వితో విభుః ।
నిష్కలో నిర్గుణో  నిత్యో నిర్లిప్తో  నిరుపాధికః ॥ ౫౧౪॥
నిరఞ్జనో  నిరాకారో నిరవద్యో నిరామయః ।
జ్యోతిఃస్వరూపో విమలశ్చిద్ఘనః  సకలాత్మనః(కః)॥ ౫౧౫॥
ఏకః పూర్ణః  శివః శాన్తో మాయాతీతోఽక్షరః పరః ।
ఇతి ధ్యేయః సదా శమ్భురప్రమత్తైరహర్నిశమ్   ॥ ౫౧౬॥
॥ ఇతి శివరహస్యాన్తర్గతే  విష్ణుప్రోక్తం    శివమన్త్రమహిమావర్ణనం   సమ్పూర్ణమ్  ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౧౧ ।వావృత్తశ్లోకాః  ॥
- .. shrIshivarahasyam . ugrAkhyaH saptamAMshaH . adhyAyaH 11 . vAvRRittashlokAH

..

Notes:

Viṣṇu విష్ణు expresses the merits of Japa జప of Śiva Ṣaḍakṣara Mantra శివ షడక్షర మన్త్ర
and Śiva Pañcākṣara Mantra శివ పఞ్చాక్షర మన్త్ర . He opines that though the two syllabled

name Śiva శివ spoken at the time of death can result in liberation, even that can come about

only with the Grace of Śaṅkara శఙ్కర (Śaṅkarānugraha శఙ్కరానుగ్రహ ).

